Nafarroako Parlamentuko Mahaiak, 2014ko ekainaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramirez Erro jaunak aurkeztutako galdera, La Caixa Fundazioak eta Nafarroako Gobernuak iragan maiatzaren 27an Tuteran sinatutako lankidetza hitzarmenak dakartzan aldaketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko ekainaren 2an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkeztu du, Nafarroako Gobernuak idatziz erantzun dezan:

La Caixa Fundazioko zuzendari nagusi Jaime Lanaspak eta Nafarroako Gobernuko lehendakari Yolanda Barcinak lankidetza hitzarmen bat sinatu zuten Tuteran iragan maiatzaren 27an, zeinaren bidez fundazio horrek 12 milioi euro bideratuko baititu gizarte ekintzarako 2014an Nafarroan.

Hori dela-eta, hauxe jakin nahi dut:

• Hitzarmen hori sinatu izanak zer aldaketa eraginen ditu hasierako klausulei dagokienez? Lankidetza hitzarmen berriaren kopia ere eskatzen dut.

Iruñean, 2014ko maiatzaren 28an.

Foru parlamentaria: Maiorga Ramírez Erro

